КИРИШ. ФАН ТЎҒРИСИДА АСОСИЙ ТУШУНЧАЛАР. 
МАҚСАД ВА ВАЗИФАЛАР 
 
Режа 
1. Фан тўғрисида асосий тушунчалар 
2. Фаннинг мақсади 
3. Фаннинг вазифалари 
 
Ўрмончилик бу комплекс фанлардан иборат йўналиш. Бу соҳада назарий асослар ва агротехник тадбирлар ѐрдамида ўрмонлар маҳсулдорлигини ошириш ва сифатини яхшилаш, ҳамда уларнинг атрофмуҳитга таъсири доираси бўйича тадқиқотлар амалга оширилади. 
Ўрганилаѐтган объектларни йирик уйғунлашуви ўрмончилик фанида турли хил изланиш усулларидан фойдаланишни тақозо қилади. Буларга лаборатория, вегетатив (мавсумий), лизиметрик ва дала услублари киради. 
Объект устидан назорат қилиш ҳамда ташқи муҳит шароитларини ўрганиш ўрмончилик фанининг муҳим инструментлари ҳисобланади. 
Илмий изланишлар ва уларни ўрганиш, ҳодисаларнинг ривожланиш қонуниятларини ҳар қандай фан чегарасида, назарий ва тажрибага асосланган бўлиши лозим. Ўрмончилик фанининг ўрганилаѐтган ҳодисалари, кўп қиррали ва қийин бўлиб, бу саволларнинг ечимини топиш жуда мушкул ѐки умуман имконияти йўқ. Шунинг учун бу фанда назарий ва тажрибага асосланган изланишлар орасида чегарани аниқлаш қийин бўлади. Назарий ишланишларнинг биринчи асосий манбалари бу кузатиш ва тажриба ҳисобланади ва буларга асосланган маълумотлар назарияни ривожлантиради.  
Кузатув – бу тадқиқотчини қизиқтирувчи томонларини ривожланишини миқдор ва сифат жиҳатдан қайд қилинишидир. У ѐки бу ҳолати, белгиси ва хусусиятини ўрганиш учун турли хил ўлчов воситалари қўлланилади (иқлим, тупроқ ва бошқалар).  
Тажриба (эксперимент) – бу қайсики, изланувчи сунъий равишда ҳодисани ѐки шароитни ўзгартиради, ҳодисанинг асосий моҳиятини аниқлаб, келиб чиқиш сабаблари ва ўзаро боғлиқлигини фан ва ҳодисаларни ўрганади. 
Ўрмончилик илмий тажрибасининг асосий хусусияти унинг қайта тикланишидир. 
Таққослаш тажрибаларининг муҳим вазифалари унинг самарадорлигини сон жиҳатдан баҳолашдир. Бир ѐки бир нечта вариантлар стандарт вариант билан таққосланади. Тажриба ва назорат вариантлари йиғиндиси тажрибанинг схемасини ташкил этади. Вариантлар сифат жиҳатдан навлар, ўсимлик турлари, уруғ сепиш усуллари, тупроққа ишлов бериш, кўчатларни жойлаштириш, кўчат экиш ва бошқалар, сон жиҳатдан эса суғориш миқдори, ўғитлар ва пестицидлар меъѐрлари, тупроққа ишлов бериш чуқурлиги ва ҳоказолар билан баҳоланади. 
Лаборатория тажрибалари – лаборатория шароитида ўрганилаѐтган объект омилларини ўзаро боғлиқлигини ўрганиш мақсадидаги изланишлардир. Лаборатория тажрибаларида одатдагидек сунъий ўзгартириладиган шароитларда, термостатларда, боксларда, иқлим камераларида, ѐруғликни тартибга солиб турувчи, ҳарорат, ҳаво намлиги ва бошқа омиллар таъсирлари ўрганилади. 
Лизиметрик тажрибалар – ўсимликлар ҳаѐтидаги изланишлар ва тупроқ жараѐнлари динамикасини махсус лизиметрларда, табиий шароитда озуқа моддалари ва намлик баланси ҳаракатларини ўрганади. Лизиметрнинг чуқурлиги ер ҳайдаш қатламидан токи 1-2 метргача бўлиши мумкин.  
Дала тажрибаси – махсус ажратилган майдондаги дала шароитида тажриба олиб борилади. Дала тажрибасининг асосий мақсади вариантлар орасидаги фарқларни, омилларнинг миқдор жиҳатдан таъсир доирасини баҳолаш ѐки усулларини амалга оширилишини ўсимлик маҳсулдорлигига, ҳосилига ва унинг сифатига таъсир этувчи шароит ва усулларни аниқлашдан иборат. Ҳозирги замон фанида олинган маълумотларга статистик ишлов бериш муҳим аҳамият касбэтади.  
Математик усулда статистик ишлов бериш олинган бошланғич хомаки маълумотлардан тўлиқ даражада фойдаланиш имконини яратади, вариантлар орасидаги фарқлар қанчалик тўғрилигини баҳолайди, регрессия тенгламаси коэффициентини ва ишлаб чиқариш функциясини аниқлайди. Маҳсулдорликнинг математик модели маҳсулот сифатини тупроқ хусусиятлари кўрсаткичларини хусусиятларини аниқлайди. Илм-фан билим олиш тизимисиз бевосита кучга айланиши мумкин эмас. Ўз навбатида билим олиш орқали кадрлар тайѐрлаш амалга оширилади, ишлаб чиқариш учун шунингдек фан учун мутахассис илм-фан билан машғул бўлган ғоялар яратувчиси ва билим берувчи мутахассислар тайѐрлайди. 
 
Адабиѐтлар: 1, 6, 14 
 
Саволлар 1. 	Тадқиқотнинг қандай услублари мавжуд? 
2. Эксперимент (тажриба) нима? 
3. Эксперимент турларини тушунтиринг? 

